
 586  
 
 
 

 
    
   Kielce: Laboratorium Wiedzy Artur Borcuch 

Copyright © 2023 All rights reserved International Journal for Gospodarka i 
Innowacje This work licensed under a Creative Commons Attribution 4.0  

  

 

             

GOSPODARKA I INNOWACJE  
 

Volume: 36 | 2023 

 

QISHLOQ JOYLARDA SERVIS XIZMAT KO‘RSATISHNI EKONOMETRIK 

MODEL ASOSIDA 2022-2026 YILLARGA MO‘LJALLANGAN PROGNOZI 

 
РАХИМОВ ЗАФАР КОМИЛОВИЧ 

СамИСИ “Рақамли иқтисодиёт” кафедраси доц. в.б., PhD 

E-mail: r.zafar@list.ru 

Telephone number: +998906578948 

 

 

A R T I C L E I N F O.  Annotatsiya: 

 

Kalit so‘zlar: Servis, ekonometrik 

prognoz, ko‗rsatkich, innovatsiya, 

boshqaruv, tizim, raqamli 

texnologiya, resurs, tejamkorlik, 

samaradorlik, sifat, eksponensial 

trend, investitsiya, prognoz, 

regressiya. 

 

 Maqolada qishloq joylarda servis xizmat ko‗rsatishni 

ekonometrik model asosida 2022-2026 yillarga mo‗ljallangan 

prognozi keltirilgan. Ma‘lumotlar muallif tomonidan mahalliy 

va xorijiy adabiyotlarni tahlil qilish asosida shakllantirilgan. 

http://www.gospodarkainnowacje.pl/ © 2023 LWAB.  

 

 

 

Rivojlangan mamlakatlarda qishloqdagi aholini doimiy ish bilan bandligini ta'minlash hamda u 

joylarda aholi uchun servis xizmat ko‗rsatish maqsadida yangi tashkil etilayotgan korxonalarga davlat 

hamda nodavlat tashkilotlari tomonidan turli servis xizmatlar ko‗rsatilmoqda. 

Qishloqda servis xizmat ko‗rsatishni rivojlantirish mexanizmlarini aniqroq yoritish uchun servis 

xizmat ko‗rsatishda bir necha muammoli vaziyatlarni ochish maqsadga muvofiq. 

Servis xizmat ko‗rsatish korxonalarini tashkil etish uchun qulay infratuzilma mavjud emas. Bu, 

tadbirkorlar uchun servis xizmat ko‗rsatish korxonasini yuritishda ma'lum xizmatlar yetishmasligi yoki 

sifatli xizmatning mavjud emasligi tufayli ayrim qiyinchiliklarni yuzaga keltiradi, masalan: 

- aloqa sifatida – qishloqda iste'molchi uchun xizmatlar tasnifini yetkazish, masofaviy servis 

xizmatlarni ko‗rsatish uchun sifatli internet tarmoqlarining mavjud emasligi va ko‗p hollarda tuman 

markazlaridan yiroq qishloqlarda uyali aloqa operatorlarining xizmatidagi uzilishlar; 

- moliyaviy manbalarning kamligi tufayli mahalliy servis xizmat ko‗rsatish korxonalarining 

modernizatsiyalanmay qolishi; 

- servis xizmat ko‗rsatish korxonasida malakali kadrlar (ishbilarmonlar)ning yetishmasligi; 

- biznes trener xizmatlarining mavjud emasligi; 

- qishloqda aholining turmush darajasini doimiy o‗rganib boruvchi va turmush darajasini 

yaxshilash maqsadida strategik takliflarni ishlab chiqaruvchi idoralarning mavjud emasligi; 

- servis xizmat ko‗rsatish korxonalariga ilmiy takliflar ishlab chiqaruvchi, ularga konsalting 

xizmati, rivojlanish istiqbollarini ishlab chiquvchi, xizmat ko‗rsatishni chet el tajribasini o‗rganib 

servisga aylantirishni ilmiy-amaliy jihat tavsiyalarni ishlab chiquvchi biron-bir markazlashtirilgan aniq 

vazifasi belgilangan idoraning mavjud emasligi; 

- agroservis korxonalarida moddiy-texnika bazasining yetishmasligi yoki mavjud 

texnikalarning eskirganligi va shu kabilar. 

Samarqand viloyati bo‗yicha qishloqda o‗tkazilgan izlanishlar davomida, qishloqda avtomobil 

yo‗llarining yaroqsizligi, kommunal xizmatlarning mavjud emasligi, maishiy servis xizmat ko‗rsatish 

korxonalarining modernizatsiyalanmaganligi, dam olish joylari (oromgox, pavelion, istirohat bog‗lari 

va boshqalar)ning yo‗qligi yoki servis talabiga mos emasligi, yo‗lovchi tashish marshrut 

avtobuslarining mavjud emasligi, qishloq xo‗jaligi texnikalariga transport ta'mirlash shahobchalarining 

mavjud emasligi servis xizmat ko‗rsatishning rivojlanishiga ta'siri ham muhim hisoblanmoqda. 

Samarqand viloyatida mavjud servis xizmat ko‗rsatish korxonalaridagi muammolarni aniqlash va 

ularni yechish yo‗llarini topish maqsadida  

2012-2021 yillar davomida qishloqda ko‗rsatilgan jami xizmatlar hajmining o‗sish sur'atlarini tahlil 

qildik.  

2012 yilda servis xizmat ko‗rsatish korxona va tashkilotlar soni 10808 tani tashkil etgan, jami 

ko‗rsatilgan xizmatlar hajmi 711560,0 ming so‗mni tashkil etib, har bir korxonaga 65,8 ming so‗m 

to‗g‗ri kelgan. 2013 yilda korxona va tashkilotlar soni 11432 tani tashkil etgan, jami ko‗rsatilgan 

xizmatlar hajmi 1045321,4 ming so‗mni tashkil etib, har bir korxonaga 91,4 ming so‗m to‗g‗ri kelgan.  

2014 yilda korxona va tashkilotlar soni 11727 tani tashkil etgan, jami ko‗rsatilgan xizmatlar hajmi 

1273139,3 ming so‗mni tashkil etib, har bir korxonaga 108,6 ming so‗m to‗g‗ri kelgan. 2015 yilda 

korxona va tashkilotlar soni 12463 tani tashkil etgan, jami ko‗rsatilgan xizmatlar hajmi 1289595,9 ming 

so‗mni tashkil etib, har bir korxonaga 103,5 ming so‗m to‗g‗ri kelgan.  

2016 yilda korxona va tashkilotlar soni 12819 tani tashkil etgan, jami ko‗rsatilgan xizmatlar hajmi 

1658597,8 ming so‗mni tashkil etib, har bir korxonaga 129,4 ming so‗m to‗g‗ri kelgan.  

2017 yilda korxona va tashkilotlar soni 13582 tani tashkil etgan, jami ko‗rsatilgan xizmatlar hajmi 

2303804,3 ming so‗mni tashkil etib, har bir korxonaga 169,6 ming so‗m to‗g‗ri kelgan. 2018 yilda 

korxona va tashkilotlar soni 16304 tani tashkil etgan, jami ko‗rsatilgan xizmatlar hajmi 2692375,7 ming 

so‗mni tashkil etib, har bir korxonaga 165,1 ming so‗m to‗g‗ri kelgan. 2019 yilda korxona va 

tashkilotlar soni 20719 tani tashkil etgan, jami ko‗rsatilgan xizmatlar hajmi 5652377,0 ming so‗mni 

tashkil etib, har bir korxonaga 272,8 ming so‗m to‗g‗ri kelgan.  

2020 yilda korxona va tashkilotlar soni 26015 tani tashkil etgan, jami ko‗rsatilgan xizmatlar hajmi 

6146009,8 ming so‗mni tashkil etib, har bir korxonaga 236,2 ming so‗m to‗g‗ri kelgan. 2021 yilda 

korxona va tashkilotlar soni 33114 tani tashkil etgan, jami ko‗rsatilgan xizmatlar hajmi 6914113,4 ming 

so‗mni tashkil etib, har bir korxonaga 208,8 ming so‗m to‗g‗ri kelgan. 2012-2021 yillarda yangi tashkil 

etilayotgan va faoliyati turli xil sabab (majburiy to‗lovlarni amalga oshira olmaslik, texnik nosozlik, 

modernizatsiya ishlari, huquqiy, xizmatlarga bo‗lgan ehtiyojlarning yo‗qligi va boshqa)larga ko‗ra 

vaqtincha to‗xtatilgan yoki tugatilgan korxonalar ham mavjud. 

Ularning soni 2012 yil 1076 ta, 2013 yil 1027 ta, 2014 yil 1345 ta, 2015 yil 958 ta, 2016 yil 1002 ta, 

2017 yil 1001 ta, 2018 yil 788 ta, 2019 yil 1424 ta, 2020 yil 1548 ta, 2021 yil 1908 tani
1
 tashkil 

etmoqda. 

Ma'lumki, qishloqda yashab kelayotgan aholi sonining tug‗ilishlar sababli keskin ko‗payishi mavjud. 

Aholi sonining ko‗payishi bilan birga xizmatlarga bo‗lgan ehtiyoj ham ortishi tabiiy.  

Bu esa, yangi servis xizmat ko‗rsatish korxonalarining rivojlanishiga olib kelishi, servis xizmat 

ko‗rsatish hajmining o‗sishi, ushbu sohada korxonalar ko‗payishi o‗rniga faoliyati tugatilgan va 

to‗xtatilgan korxonalar ham mavjud.  

Ko‗rsatilgan servis xizmatlar ulushining har bir korxona va tashkilotlar soniga nisbati muntazam 

o‗sish tendensiyasiga ega emasligi tufayli, ushbu ko‗rsatkichlarni chuqur ekonometrik model asosida 

tahlil qilish maqsadga muvofiq bo‗ladi. 

O‗tkazilgan izlanishlar davomida qishloqda xizmat ko‗rsatish hajmining o‗zgarish dinamikasiga 

iqtisodiy omillar ta'sir doirasi o‗rganildi. Bunda, korrelyasiya-regressiya usullaridan foydalanib 2012-

2021 yillarda qishloqlarda jami ko‗rsatilgan xizmatlar hajmi ming so‗mda (Y), ta'sir ko‗rsatuvchi 

omillar (X) korrelyasion-regression tahlil o‗tkazildi.  

Dastlabki tahlil jarayonida ta'sir qiluvchi deb taxmin qilingan 6 ta omil ko‗rsatkichlari ko‗rib 

chiqildi, ya'ni qishloq aholi soni (X1), qishloq aholisining o‗rtacha bir yillik daromadlari (X2), xizmat 

ko‗rsatish korxonalari soni (X3), inflyasiya darajasi (X4), iqtisodiy faol aholi soni (X5), kiritilgan 

investitsiyalar hajmi (X6). Ushbu omil (X)larning qishloqda jami ko‗rsatilgan xizmatlar hajmi (Y) bilan 

bog‗liqligini korrelyasiya koeffitsienti orqali ifodalash mumkin (1-jadval). 

  

                                                        
1
 Tahlil Samarqand viloyat statistika boshqarmasi va tuman bo‗limlari ma‘lumotlari asosida muallif tomonidan tuzildi. 

28.03.2021 yil. https://samstat.uz/ 

https://samstat.uz/

1-jadval 

Samarqand viloyati bo‘yicha qishloqda 2012-2021 yillarda ko‘rsatilgan jami xizmatlar 

hajmiga ta'sir qiluvchi omillar bilan bog‘liqligini ifodalovchi korrelyasiya matritsasi
2
 

 
Y X1 X2 X3 X4 X5 X6 

Y 1 
      

X1 0,89 1 
     

X2 0,98 0,95 1 
    

X3 0,97 0,86 0,97 1 
   

X4 0,67 0,70 0,65 0,60 1 
  

X5 0,90 0,96 0,96 0,92 0,63 1 
 

X6 0,96 0,91 0,97 0,97 0,71 0,93 1 

Manba: O‗zbekiston Respublikasi Davlat statistika qo‗mitasi Samarqand viloyat boshqarmasi va 

Samarqand tuman statistika bo‗limlari 2012-2021 yilgi ma'lumotlariga asoslanib hisoblandi. 

Bu erda: 

- Y – qishloq joylarda jami ko‗rsatilgan xizmatlar hajmi (ming so‗mda); 

- X1 – qishloq aholi soni (ming kishi); 

- X2 – qishloq aholisining o‗rtacha bir yillik daromadlari (so‗m); 

- X3 – xizmat ko‗rsatish korxonalari soni (birlikda); 

- X4 – inflyatsiya darajasi (foizda); 

- X5 – iqtisodiy faol aholi soni (ming kishi); 

- X6 – kiritilgan investitsiyalar hajmi (ming so‗mda). 

Jadvalda keltirilgan korrelyasiya koeffitsientlaridan ko‗rinib turibdiki, qishloqda jami ko‗rsatilgan 

xizmatlar hajmi (Y) bilan tanlab olingan omillarning bog‗lanish koeffitsientlari yuqori. 

Bu holatni Samarqand viloyati bo‗yicha qishloqda jami ko‗rsatilgan xizmatlar hajmining o‗sish 

sur'atlariga, ya'ni qishloq aholi sonini, qishloq aholisining o‗rtacha bir yillik daromadlarini, xizmat 

ko‗rsatish korxonalari sonini, inflyatsiya darajasini, iqtisodiy faol aholi sonini hamda kiritilgan 

investitsiyalar hajmining o‗sishi bilan izohlash mumkin. 

Tahlil qilinayotgan o‗zgaruvchi (X1, X2, X3, X4, X5, X6)lar o‗rtasida yuqori korrelyatsiya tufayli 

multikollinearlik muammosi mavjudligini ko‗rishimiz mumkin. 

Bu esa, o‗z navbatida regressiya koeffitsientlarining ahamiyatsiz bo‗lishiga olib kelishi mumkin. Shu 

sabab bilan ma'lumotlarda multikollinearlik muammosi (bir birini ta'sirini to‗sib qo‗yish)ni oldini olish 

uchun biz korrelyasiyasi 0,7 dan past bo‗lgan omillarni tanladik. 

Tahlil qilinayotgan omillar ta'sirining Yga nisbatan foizda o‗zgarishi (elastikligi)ni tekshirish 

maqsadida ular lagorifmlandi. Lagorifmlash orqali omillar ta'sirini aniqroq ko‗rsatish imkoniga ega 

bo‗linadi. 

Ushbu tahlilni amalga oshirish uchun Gretl
3
 dasturining ekonometrik tahlillar paketidan foydalanildi 

(2-jadval). 

 

2-jadval 

                                                        
2
Muallif tomonidan Gretl dasturi yordamida hisoblandi. 

3
http://gretl.sourceforge.net/ru.html 

http://gretl.sourceforge.net/ru.html

Regression tahlil natijalari
4
 

  
R 

kvadrat 
Koeffitsient 

Standart 

hatolik 
t-statistika 

P-

ahamiyatlilik 

ln

Y 

0,98 

-11,0978 1,560698 -7,111 0,0002 

ln

X2 
1,55112 0,100268 15,47 0,0001 

X

4 
0,0228181 0,011996 1,902 0,0989 

 

Endi regressiya tenglamasi ko‗rsatkichlari natijalarini ko‗rib chiqamiz: – bu yerda ko‗rinib turibdiki, 

qishloq aholisining o‗rtacha bir yillik daromadlari bilan inflyatsiya darajasining standart xatolik 

koeffitsientlari 0,1 va 0,01ni tashkil qildi. Bu, o‗z navbatida bashorat qilingan qiymatlarning kichik 

diapazonini ko‗rsatadi. 

 

   
                  

   
       

     

=3,467320 

Fkrit =F(0.05 , 2, 5) = 5,78614 

r-ahamiyatlilik = P(F(0,05 , 2, 5) > 3.46732) = 0.114 

 

Yuqoridagi testga ko'ra, 5% ahamiyatlilik darajasida ma'lumki, ―Yo'qolgan o'zgaruvchilar‖ 

mavjudligi haqidagi gipoteza rad etilmaydi. 

Buni quyidagi jadvalda batafsilroq ko‗rishimiz mumkin: 

95 foiz ahamiyatli regressiya koeffitsientlarining ishonch oralig‘i jadvali 

t(7, 0.025) = 2.365 

O‗zgaruvchi Koeffitsient 95 %ishonch oralig‗i 

lnY -11.0978 (-14.7883, -7.40735) 

lnX2 1.55112 (1.31402, 1.78822) 

X4 0.0228181 (-0.00554787, 0.0511840) 

 

Qoldiqning dispersion tahlili 

 Kvadratlar 

yig‘indisi 

St. erkinlik O‘rtacha kvadrat 

Regressiya 5.68857 2 2.84429 

Qoldiq 0.0799262 7 0.011418 

Jami 5.7685 9 0.640944 

 

R^2 = 5.68857 / 5.7685 = 0.986144 

F(2, 7) = 2.84429 / 0.011418 = 249.105 [P-ahamiyatlilik 3.13e-007] 

 

                                                        
4
 Muallif tomonidan Excel dasturi yordamida hisoblangan 

Dispersion tahlil natijalaridan, biz quyidagi xulosalar chiqarishimiz mumkin. Bunda qoldiq qiymat 

0,07 ekanligini ko‗ramiz, bu bizga prognoz qilingan qiymatlarning haqiqiy qiymatlardan 

ahamiyatsizligidan dalolat beradi. R
2
(Y) va (X4), (X2)lar o‗rtasidagi yuqori aloqadorligini ko‗rsatadi. 

Fisher mezoniga ko‗ra biz bu modelni ahamiyatli deb e'tirof etishimiz mumkin. Chunki, Fisher mezoni 

bo‗yicha belgilangan kritik qiymatdan sezilarli darajada farq qiladi, ya'ni 4,74ga teng.
5
 

2-jadvalda keltirilgan ma'lumotlarni quyidagi ko‗p omilli regressiya tenglamasi orqali ifodalash 

mumkin: 

 

                            

 

Ushbu modelga ko‗ra inflyatsiya darajasining 1 foiz birlikga oshishi qishloqda xizmatlar hajmini 2 

foizga oshiradi, qishloq aholisining o‗rtacha bir yillik daromadlarining 1 foiz o‗sishi Y erksiz 

o‗zgaruvchini 1.55 foizga oshishi bilan kuzatiladi. R kvadratning qiymati 98 foiz ekanligi,          

omillar Y erksiz o‗zgaruvchi qiymatlarining o‗sishi va kamayishiining 98 foizini tushuntirib bera olar 

ekan. 

Keltirilgan ma'lumotlarga asoslanib, biz qishloqda jami ko‗rsatilgan xizmatlar hajmi (Y)ning 

o‗sishini 2022-2026 yillarga eksponensial trend asosida prognoz qilishni maqsadga muvofiq deb topdik 

(1-rasm). 

 
 

1-rasm. Samarqand viloyati bo‘yicha qishloqda 2022-2026 yillarda ko‘rsatilgan xizmatlar 

hajmining eksponensial trend bo‘ylab o‘sish prognoz parametrlari 

Bu yerda ko‗rsatilgan xizmatlar hajmi eksponensial trend bo‗ylab o‗sadi. Bunga asos sifatida servis 

xizmat ko‗rsatish korxonalari soni, ularga kiritilgan investitsiyalar hajmi ham yuqori sur'atlarda o‗sishi 

kutilmoqda. Ushbu prognozni quyidagicha keltirish mumkin (3-jadval): 

                 

3-jadval 

Prognoz qilinayotgan ma'lumotlarning regression tahlili
6
 

                                                        
5
Доугерти К. Введение в эконометрику: Учебник. 3-е изд. / Пер. с англ. – М.: ИНФРА-М, 2009. – XIV, 465 с. – 

(Университетский учебник). 
6
 Muallif tomonidan Gretl dasturi yordamida hisoblandi. 

R 

kvadrat 
Koeffitsient 

Standart 

hatolik 

t-

statistika 

P-

ahamiyatlilik 

Y - 

kesisish 0,968 
-508.0411 37.295 -13.62 8.11e-07 *** 

Yillar 0.2592 0.0185 14.01 6.54e-07 *** 

 

Prognoz qilinayotgan ma'lumotlarning regression tahlili natijalariga ko‗ra R2=0,968ni tashkil etdi, 

ya'ni 1 ga yaqin. Bu prognoz ko‗rsatkichlarini aniqlilik darajasini ifodalaydi. 

Yuqoridagi tenglamadan foydalanib 2022-2026 yillarda qishloqda ko‗rsatilgan xizmatlar hajmini 

quyidagicha prognoz qilamiz (4-jadval). 

4-jadval 

Samarqand viloyati bo‘yicha qishloqda servis xizmatlarini rivojlantirishni 2022-2026 yillarga 

mo‘ljallangan xizmatlar hajmining o‘sish prognoz parametrlari
7
 

Yillar Mln. so‘m 

2022 9350,2 

2023 12116,9 

2024 15702,2 

2025 20348,3 

2026 26369,2 

O‗tkazilgan tadqiqotlardan kelib chiqib, qishloqda ko‗rsatilgan xizmatlar hajmini 2022 yil 9350,2 

mln. so‗m, 2023 yil 12116,9 mln. so‗m, 2024 yil  

15702,2 mln. so‗m, 2025 yil 20348,3 mln. so‗m, 2026 yil 26369,2 mln. so‗m bo‗ladi deb prognoz 

qilishimiz mumkin. 

4-jadvalda keltirilgan prognozning o‗sishini quyidagi 3.8-rasmda keltirildi. 

 

                                                        
7
 Muallif tomonidan Gretl dasturi yordamida hisoblandi. 

2-rasm. Samarqand viloyati bo‘yicha qishloqda 2022-2026 yillarda ko‘rsatilgan xizmatlar 

hajmining o‘sish dinamikasi
8
 

Olib borilgan tadqiqotlarni umumlashtirgan holda quyidagilarni xulosa qilish mumkin: 

- qishloqda aholining daromadlarini oshirish. Buning uchun, qishloqda mavjud imkoniyatlarni 

chuqur o‗rgangan holda aholi o‗z-o‗zini band qilishni tashkillashtirish, bu orqali qishloqda boshlang‗ich 

kapitalni kam talab etadigan tadbirkorlik yoki biznesni shakllantirishga yo‗naltirish; 

- qishloqda mavjud ishlab chiqarish korxonalariga servis xizmat ko‗rsatishni sifatli qilib tashkil etish; 

- servis xizmat ko‗rsatish korxonalarining faoliyatini tashkil etishda investorlar manfaatdorligini 

oshirish; 

- qishloqdagi aholiga ularning imkoniyatlaridan kelib chiqib yangi biznes loyihalarni ishlab chiqib, 

uni amalga oshirishda tuzilgan strategik harakatlarni bosib o‗tishda ko‗maklashish; 

- qishloqda ishlab chiqarish, servis xizmat ko‗rsatish korxonalariga moddiy-texnika bazasini 

yangilashda ko‗maklashish. 

